
DMakina eta pentsamenduaren arteko harremanak.GKo galeriak eta Box.A arte elkarteak Makina-tu erakusketa
osatu dute Tolosako Aranburu jauregian. Makina kontzeptua ardatz hartuta, gizakiekin eta bereziki pentsamenduarekin duen lotura islatu dute 
eraikineko geletan. Antolatzaileek NKDM artista gonbidatu dute parte hartzera; makinak eta gizakiak nahasten dituen irudiak marraztu ditu.q4

Tolosako Jose
Ignacio Elola
zesta puntista
ohia hil da,
82 urte zituela
Tolosako Beotibar
pilotalekuko eta Zesta
Punta Elkarteko
sortzaileetariko bat izan
zen; Beotibarreko partidak
igandean izango dira q3

Mende erdia adimen
urritasuna dutenei
eta euren senideei
laguntza ematen
Atzegi elkartearen Txolarte zentroetan
aisialdiaz arduratzen dira astebururo,
boluntario lana egiten duten begiraleei esker q2

Gizonezkoak
aizkoran eta
emakumezkoak
lokotxak biltzen
lehiatuko dira
Euskadiko Bigarren
Mailako Aizkora
Txapelketa eta Euskadiko
Lokotx Biltze Lehiaketa
jokoan izango dira, etzi,
Asteasuko Usarrabin q6

Leitzaldeko
gazteek
gizartearen
inguruko iritzia
emango dute
World Kafe Gaztea
ekimena antolatu dute
bihar Leitzako Atekabeltz
gaztetxean, 10:00etatik
12:00etara; gazteek euren
kezkak azalduko dituzte q7



Itzea Urkizu

A
dimen urritasuna du-
ten pertsonen aldeko
Gipuzkoako elkartea
da Atzegi. Mende erdia

igaro da jada, 1960an senide talde
batek elkartea sortu zuenez ge-
roztik. Gaur egun, ildo nagusi ba-
tzuk jarraitzen ditu erakundeak,
adimen urritasuna duten gizon-
emakumeak gizarteratzeko lan
horretan, eta guztiaren gainetik,
bere gaitasun eta mugekin, per-
tsona jartzen dute.

Oro har, gizartearen sentsibli-
zazioa Atzegiren adar nagusiene-
tarikoa da. Adimen urrikoak be-
ren eskualdeko zati diren aldetik,
integratzeko bideak eta sareak bi-
latzen dituzte. Era berean, hain-
bat kanpaina abian jartzen dituz-
te adimen urritasunari buruzko
informazioa zabaltzeko; ezeza-
gun izateari utzi nahi diete, eta
hori lortzeko bidean, herritarrek
modu naturalean hartu behar
dute adimen urritasuna.

Txolarte zentroan, aisia
Atzegi elkartearen Txolarte zen-
troetan, adimen urritasuna du-
ten pertsonen aisialdiaz ardura-
tzen dira hainbat begirale bolun-
tario, astebururo. 

Larunbat arratsaldetan, hain-
bat jarduera antolatzen dituzte,
eta gainerako herritarrekin erla-
zionatzen dira, hainbat jarduera-
ren bidez, gizarteratzeko bide ho-
rretan. 

Txolarte zentroaz gain, ordea,
Atzegik erdi mailako laguntza be-
har dutenentzat hiru etxebizitza
ditu Tolosan; autonomia handia-
goa dutenentzako etxebizitza bat
ere bada. 

Tolosan, 60 familia inguru dira
Atzegiko bazkide, eta 120 bat la-
guntzaile daude. Azken hauek,
kuota ekonomiko baten bidez el-
karteari laguntzen diete.

Ikasturtea hasi berri den hone-
tan, Tolosako Txolarte zentroan
begirale izateko bolondresak be-
har dituzte. Jada zortzi bat begi-

rale lanean hasi diren arren, ate-
ak zabalik izango ditu adimen
urritasuna duten gizon-emaku-
meak lagundu nahi dituen edo-
nork.

Familiei babesa
Atzegiren lanik garrantzitsuena,
ordea, familiekin burutzen dute-
na da. Adimen urritasunarena gi-
zarteratze prozesuan dagoen ara-
zoa da, nolabait, eta eguneroko bi-
zitzarako informazioa, laguntza
eta babesa eskaintzea da elkarte-
aren xedeetako bat.

Guraso berrien kasuan, adibi-
dez, egoera berean egondako gu-
rasoekin hitz egiteko aukera ema-
ten die Atzegik, sentimenduak el-
karbanatu eta esperientziak
trukatzeko. Banakako bilerekin
hasi, eta taldekako hitzaldiak
nahiz topaketak ere antolatzen
dituzte. 

Bide beretik, laguntza progra-
ma baten bidez, orientatzeko in-
formazioa eta konponbideak pro-
posatzen dizkiete senideei; balia-
bideak ezagutarazteaz eta
eskolaratzeko laguntzaz ere ardu-
ratzen dira. 

Azkenik, adimen urritasuna
duten gizon-emakumeek ere bizi-
tza independiente bat izateko lan
egiten du Atzegi elkarteak. Pro-
grama baten bitartez, bakarrik,
bikotekidearekin nahiz lagune-
kin bizi nahi dutenei laguntzen
diete; pertsona hauek autonomia
handia behar izaten dute. 

Atzegik duela 50 urte hasi zuen
gizarteratze lana pixkanaka za-
baldu da Gipuzkoan, eta pasa den
urtarrilean 1.924 familiek osatzen
zuten elkartea. Horrez gain, 2.796
laguntzailek ekonomikoki bul-
tzada bat eman zioten adimen
urritasunaren inguruko proiektu
honi. 

Pixkanaka, beraz, 1960an erein-
dako hazia ari da bere fruituak
ematen. Gizarteak pertsonei la-
gundu nahi die, beren mugetatik
harago, eta guztiok desberdinak
garelako.
1tolosa@hitza.info

Adimen urritasuna dutenei eta euren senideei laguntza emateko sortu zen Atzegi. Gaia gizarteratzea baino helburu
garbiagoa izan dute hasiera-hasieratik: desberdinak izan arren, guztiok pertsonak garela plazaratzea

Guztiok berdinak ez garelako

Tolosako Txolarte egunean, 2008an. HITZA

Jennifer Calvo Lazkaokoa da. La-
runbatero etortzen da Atzegiren
Tolosako Txolarte zentrora, ber-
tako kideen begirale bezala, eta
hainbat jarduera antolatzen di-
tuzte ikasturte osoan zehar.
Zein jarduera burutzen dituzte bo-
luntario moduan aritzen direnek?
Zortzi bat boluntario aritzen
gara, eta larunbatetan elkartzen
gara, 16:30etik 20:00etara. Hain-
bat jarduera egiten ditugu: pote-
oa Tolosako kaleetan, paseo txiki
bat eman, merienda egin, eta
abar. Beste batzuetan eskulanak,
txangoak Goierri aldera, Donos-
tiara egun pasa,... egiten ditugu.
Azaro aldean eta maiatza aldean,
bi irteera berezi egiten ditugu; la-
runbatetik igandera bitarte joa-
ten gara nonbaitera. Aterpetxee-
tan lo egiten dugu, hainbat jar-
duera antolatzen ditugu egun
horietarako. Abdendurako ere
ekitaldi berezi bat prestatzen
dugu, Eguberrietan. Abesti ba-
tzuk aukeratzen ditugu, eta kan-
tatu nahiz dantzatu egiten ditu-
gu. Iaz, adibidez, Tolosako kultur

etxea utzi ziguten ekitaldia ospa-
tzeko. Kaldereroetan ere, beraie-
kin batera mozorrotzen gara, eta
Tolosan barrena txarangaren
atzetik ibiltzen gara saltoka.
Gauean, afaria egiten dugu guz-
tiok batera. 
Boluntariak arlo horretan adituak
direnak edo arlo horretako ikaske-
tak egiten dituztenak al dira?
Ba denetik dago. Nik, adibidez,
Haur Hezkuntza ikasi nuen. Badi-
ra Gizarte Integrazioa ikasi dute-
nak ere; gehienek horrelako ikas-
ketak egin dituzte. Hala ere, arlo
horretako ikasketarik egin ez du-
tenak ere badira gure artean.
Behin bolondres bezala, Atzegin
bertan Oinarrizko Sorospen ikas-
taroa egiten dugu. 
Gainontzeko begiraleak Tolosakoak
dira? Inguruko jendea ere ba al da?
Ni, adibidez, Lazkaoko naiz. An-
doaindarrak ere badira, eta hiru
tolosar daude. 
Zuek adimen urritasuna dutenei la-
guntzeko joaten zarete, baina be-
raiengandik ere zerbait ikasiko du-
zue,ezta?

Bai, beraiek ere gauza asko apor-
tatzen dizkigute. Asko ikasten
dugu eurekin; batez ere apaltasu-
na, eta maitasuna eta poz handia
ematen dute. Gu beraientzat kua-
drilakoak, lagunak bezala gara;
ez gaituzte begirale bezala ikus-
ten. 
Gizartea gero eta sentsiblizatuago
al dago horrelako gaien inguruan?
Aurrerapausorik ematen ari garela
ikusten al duzu?
Bai, aurrerantz goazela uste dut.
Kalean joaten garenean, 40 lagu-
netik gorako taldea da, eta azken
finean arreta ematen du horrek,
eta jendeak begiratu egiten du.
Baina jendeak asko laguntzen
digu, adibidez, tabernetara-eta jo-
aten garenean. 
Orain Atzegiko Txolarte zentroko
bolondres izan nahi duen batek zer
egin beharko luke?
Edozein larunbatetan hara joan
dezakete, gu 16:30etik 20:00etara
han egongo gara eta. Guztia azal-
duko genieke, zein ekitaldi egiten
ditugun, eta abar. Eta garrantzi-
tsuena gogoz etortzea da. 

«Apaltasuna eta poz handia
transmititzen dizkigute»  

Jennifer Calvo 1Tolosako Txolarte zentroko bolondresa



Asier Imaz Zizurkil

Zizurkildarrek elkartasun era-
kusketa eta salmenta antolatu
dute. Eurek egindako artisau la-
nak jarri dituzte erakusketan,

Iriarte etxean. Urriaren 16ra bi-
tarte bertan egongo dira, eta egun
honetan, Zizurkil Goian egingo
den azokan jarriko dituzte ikus-
gai eta salgai, goizez eta arratsal-
dez. 

Iriarte etxera joateko ordutegia
honakoa da: astelehenetik ostira-
lera 18:00etatik 20:00etara; larun-
batetan 12:00etatik 14:00etara eta
18:00etatik 20:00etara; eta igande-
tan, 12:00etatik 14:00etara.  

Ekimena duela hiru hilabete
bururatu zitzaien hainbat herri-

tarri. «Herrian hainbat artisau
trebe ditugu eta eurekin hitz egin
genuen. Erantzuna oso ona izan
zenez, erakusketa jartzea pentsa-
tu genuen», azaldu dute. 

Artisau erakusketaren helbu-
rua eskualdeko presoen egoera
gogoratzeaz gain, dirua biltzea
da. Horretarako muxu truk ari
dira lanean denak eta orain arte-
ko erantzuna «oso arrakasta-
tsua» izan dela aipatu dute. Ho-
rrela jarraitzeko asmoz, herrita-
rrak bertara gonbidatu dituzte.

Herritarrek osatu duten
elkartasun erakusketak
erantzun «oso ona» izan du
Eskualdeko presoen
egoera gogoratzeaz gain,
helburuetako bat dirua
biltzea dela azaldu dute
antolatzaileek

Zizurkil Goiko Iriarte etxean aurkitzen da herritarren elkartasun erakusketa. A. IMAZ

‹ Tolosaldea
2011ko urriaren 7a, ostirala tolosaldeko eta leitzaldeko hitza 3

LANA
]Sukaldaria. Tolosaldeko taber-
na batean sukaldari euskalduna
behar da asteburuetan lan egite-

ko. Interesatuek bidali argazki-
dun curriculuma 
lizerreta@yahoo.com helbide
elektronikora.

Iragarki laburrak

Elena Calen hilketaren
epaiketa hilaren 17an

TOLOSA ›Elena Calen ustezko
hiltzailearen aurkako epaiketa
hilaren 17an hasiko da, Gipuzko-
ako Auzitegian. Fiskalak 14 urte-
ko espetxe zigorra eskatzen du,
eta defentsa abokatuak urte-
betekoa, arduragabekeriazko
hilketa izan zela uste baitu.
Elena Cal 2010eko urtarrilaren
17an hil zuen, ustez, bere bikote-
kide ohiak.

Iker Goenagaren sorkuntza
disko berri batean

ZIZURKIL ›Euskal Herriko Triki-
tixa Elkarteak Geure kolkotik
izeneko diskoa kaleratu du, sor-
kuntza indartzeko asmoz. Bost
soinujole ezagunen pieza
berriek osatzen dute diskoa, eta
bertan aurkitzen da Iker Goena-
ga. Zizurkildarrarekin batera, lan
berri honetan Eneko Dorronso-
rok, Laja II.ak, Lurdes Alkortak
eta Epeldek hartu dute parte.

Hernialden eta Anoetan
batzar informatiboak

OSASUNA ›Tolosaldea Osasun
Publikoaren Alde (TOPA) koor-
dinakundeak batzar informati-
boa egingo du, Hernialden,
urriaren 19an. Bilera Hernialde-
ko Udal Liburutegian egingo
dute, 20:30ean. TOPAk eta
udalak herritar guztiak gonbi-
datu dituzte bertara. Anoetan
ere antolatu du batzar informa-
tiboa TOPAk, kasu honetan,
bilera hilaren 8an, bihar, izango
da 11:00etan Anoetako Udale-
txeko areto nagusian.

Mikel Goñi ikusteko aukera
egongo da bihar, Amasan

AMASA-VILLABONA ›Udalak
osatu duen urriko kultur progra-
mazioaren barruan, Baginaren
bakarrizketak antzezlana ikus-
teko aukera egongo da gaur
Gurea antzokian, 22:30ean.
Sarrera 10 eurotan jarri dute.
Bihar, Amasan, pilota jaialdia
antolatu dute Uxo-Toki elkarte-
ak eta Garfe enpresak.
17:00etatik aurrera, bi partida
jokatuko dira. Lehenengoan
Koka eta Bengoetxea VII.a ariko
dira lau t’erdiko distantzian.
Ondoren, Mendizabal-Goñi II.ak
Mikel Goñi eta Galarza VI.aren
aurka jokatuko dute.

Kultur eta kirol astea
prestatzeko bilera
ANOETA ›Euskal Jaien inguruko
balorazioa egiteko eta Kultur
eta Kirol astea prestatzeko bile-
ra egingo dute hilaren 11n, aste-
artean, Anoetako udaletxean.
Batzarra 19:00etan hasiko da
eta herriko taldeei eta herrita-
rrei dei egin diete, bertan parte
hartzeko.

Euskal jaian parte hartzera
deitu dituzte herritarrak 

ANOETA ›Euskal jaien batzor-
deak igandean ospatuko den
Euskal jaian parte hartzera gon-
bidatu ditu herritarrak. «Gure
kulturaren eta eguneroko bizi-
tzaren zati garrantzitsu bat
denez, baserri mundua izango
dugu jaiaren ardatz, eta bertan
sakonduz artoaren lanketa
hobeto ezagutuko dugu», azal-
du dute batzordetik.

Malkar Aisialdi Taldearen
ikasturte berria prest

AMASA-VILLABONA ›Malkar
Aisialdi Taldeak ikasturtea gaur
hasiko du, honako ordutegiekin:
18:00etan DBH1; 19:00etan
DBH2 eta 20:00etan DBH3-4.
Ordutegi hauek behin behine-
koak direla ere azaldu dute.
Aisialdian ibiltzeko ez da ezer
berezirik egin behar, ostiralean
bertan Malkarreko lokalera joa-
tea nahikoa izango da.

Eskola Kirola 2011-12ko
entrenamenduak

AMASA-VILLABONA ›Villabo-
nako Eskola Kirola 2011-12ko
entrenamenduak urriaren
10ean, astelehenean, hasiko
dira alebin mutilekin, 17:30ean.
Ordutegi guztiak Eskola Kirole-
ko bulegoaren kanpoaldeko
panelean aurkitzen dira. Urria-
ren 12an, asteazkenean, Eskola
Kirolik ez dela egongo azaldu
dute. Informazio gehiagorako
943 69 44 58ra deitu behar da.

Oihana Iguaranen saioa
bihar Lasarte Orian 

AMASA-VILLABONA ›Oihana
Iguaran bertsolariak Gipuzkoa-
ko Txapelketako saioa dauka
hilaren 8an, bihar. Lasarte Oria-
ko Manuel Lekuona kultur etxe-
an izango da final zortzireneta-
ko saioa, 17:30ean.
Amasarrarekin batera Alberdi,
Agirreazaldegi, Apalategi, Itu-
rriotz eta Otamendi ariko dira
lehian.

DLaburrak

Jose Ignacio Elola. M. UGARTEMENDIA

Erredakzioa Tolosa

Jose Ignacio Elola zesta puntista
ohia hil zen herenegun, 82 urte zi-
tuela. Pilotarekin harreman zuze-
na izan zuen bizi osoan zehar tolo-
sarrak, eta arratsaldeak Tolosako
Beotibar pilotalekuan ematen zi-
tuen haurren entrenamenduak
ikusten. Elola pilotari eta irakas-
le ona izan zela nabarmendu dute
Jai Alaieko arduradunek: «Egun
tristea izan zen atzokoa, goian
bego», esan dute. Tolosan aski
ezaguna zen Elola, izan ere, pilo-
talekuko zuzendaritzako kide

ohia zen, baita Beotibarreko eta
Tolosako Zesta Punta Elkarteko
sortzailetariko bat ere, Ignacio
Altunarekin batera. 2004an Gal-
tzaundi Euskara Taldeak bana-
tzen duen Eskerrak Zuri saria es-
kuratu zuen.

Ostiralean eta larunbatean jo-
katu behar ziren zesta punta par-
tidak, Beotibarren, igandean jo-
katuko dira 11:00etatik aurrera,
Elolaren heriotza medio.

Jose Ignacio Elola
zesta puntista ohia
eta pilotazalea hil da
Ostiraleko eta
larunbateko
Beotibarreko zesta
punta partidak
igandean jokatuko dira  

Oinkari dantza
taldeak Victoria
Eugenian
eskainiko du
emanaldia

Erredakzioa Amasa-Villabona

Oinkari dantza taldeak bi ema-
naldi egingo ditu hurrengo egu-
netan. Lehenena, Donostiako
Victoria Eugenia antzokian egin-
go dute gaur, 20:00etan. Bertan,
Amantalen Ahotsa 75 urte ikuski-
zunean parte hartuko dute, beste
hainbat artistekin batera. Espe-
rientzia berria izango da Oinkari-
ko dantzarientzat, eskarmentu
handiko adiskideekin lan egiteko
aukera izango baitute. Jadanik
sarrera guztiak agortu dira. 

Bigarren emanaldia astearte-
an izango da. Ari du ikuskizuna
eskainiko dute Zarauzko kirolde-
gian, 22:30etik aurrera. Emanaldi
hau DVD batean jasoko dute, eta
ondoren, abenduan ospatzen den
Durangoko Azokan aurkeztuko
dute, Baga-Biga ekoizlearen zigi-
lupean.



Imanol Garcia 

Makina hitza hartu eta Box.A
arte elkarteko kideek eta GKo ga-
leriakoek erakusketa egin dute
Aranburu jauregian. Makinen
eta pertsonen arteko harrema-
nak eta antzekotasunak esplora-
tu dituzte erakuslekua bera ere
baliatuz. 

Erakusketaren izenburuan hi-
tzarekin jolastu dute, Garikoitz
Murua GKo galeriako kideak
azaldu duenez: «Makina-tu izena
jarri diogu. Makina hitza erabil-
tzeaz gain, gazteleraz ‘maquinar’
hitzaren esanahia ere sartu dugu,
hau da, pentsatzea». GKo gale-
riak hitzarmena egin zuen Tolo-
sako Udalarekin, Aranburu urte-
an behin erabili eta sormen lanei
lekua egiteko. Tolosako Box.A el-
karteko artistek eman diote for-
ma aurtengo erakusketari. Aza-
roaren 5a arte egongo da zabalik,
17:30etik 20:30era. 

Erakusketan sartu eta bereha-
la, hiru pantailatan ematen den
proiekzio batekin egiten du topo
bisitariak. Erloju baten irudiak
eta bere barruko tresneriak ikus-
ten dira. Aritz Murua eta Joseba
Mercader izan dira sortzaileak.
«Makina eta denbora lotuta dau-
dela erakusten du», dio Garikoitz

artistak egindako lana ikusi dai-
teke. Pentsamendu infinitoaren
diagrama izena jarri diote obrari.
«Buruaren barnea bailitz hartu
dute gela, eta zinta beltz batekin
pentsamenduak egiten duen mu-
gimendua irudikatu dute», esan
du GKo galeriako kideak. «Pen-
tsamenduaren ezegonkortasuna
islatu dute».

Azkeneko gelan, erakusketako
artista gonbidatuaren lana dago
ikusgai. NKDM du izena, eta ilus-
trazioan, diseinuan eta graffitiak
egiten aritzen da. «Bere estiloari
jarraituz, gelaren paretetan ma-
kinak eta pertsonak nahasten di-
tuen marrazkiak egin ditu», dio
Muruak. Artistaren zenbait seri-
grafia ere ikusgai daude gelan
bertan. Horrez gain, GKo gale-
rian beste hainbat koadro jarri
ditu NKDM-ek. 

Aranburu jauregia bera era-
kusketarako erabili izana nabar-
mendu du Muruak: «Orain arte
erakusketa klasikoak jarri izan
dira. Beste ikuspegi bat eman dio-
gu espazioari, paretak erabiliz eta
instalazioak eginez». 

Erakusketan bisita gidatuak
egiteko aukera dago. Asteartetan
eta ostegunetan, 18:00etatik
19:00etara, bertan izango dira
Box.A eta GKo galeriako kideak.
Egun eta ordu tarte horretan,
arte tailerra ere egiteko aukera
izango da. Gela batean, hainbat
materialez betetako potoak dau-
de. Horko materiala erabiliz eta
gai baten inguruan, kartulina ba-
tean collage bat egin eta gero hor-
man itsasten dute.  

Buruko torlojuei bueltak ematen
‘Makina-tu’erakusketa
osatu dute Box.A
artista elkarteak eta
GKo galeriak 
Aranburu jauregian

Tolosa ›

NKDM artistak GKo galerian jarri duen lanetako bat. HITZA

Ia lau mila torlojuk, ilaran jarrita, betetzen dute geletako bat. HITZA Denborari buruz hausnartzen dute sarreran dagoen proiekzioan. I. GARCIA

Muruak instalazioari buruz. «Er-
lojua eta bere barruko mugimen-
dua islatzen dira». 

Lehenengo gelan, ilaran dau-
den torlojuz beterik dago lurra.
«Ia lau mila jarri dituzte, sekuen-
tzia bat jarraituz», dio Muruak.
«Torlojua erabili dute, makina-
ren esentzia gisa hartu baitaite-
ke. Makinen eta gizakien arteko
lotura zuzena azaltzen du lanak.
Makinak produkzio konstante
bat egiteko erabiltzen dira eta gi-
zakia ere makina bihurtu da pro-
dukzio horretan». Xabi Xtreme
eta Vanessa Alzate izan dira obra-
ren egileak. 

Beste gela batean, hilkutxa bat
dago, eta hainbat bonbila, piztu

eta itzali egiten direnak. «Descar-
tesen Pentsatzen dut, beraz, ba-
naiz esaldian oinarrituta, ideiak
sortu eta desagertu egiten direla
irudikatu da obra horretan», azal-
du du Muruak. «Nahiz eta pertso-
na hilda egon, pentsamenduak ja-
rraitzen du». 

Hormak ere erabili dituzte
Bi gela handienen aurretik dago-
en espazioan, torlojuari buruzko
dokumental bat jarri nahi zuten.
«Ez dugu topatu», dio Muruak,
«eta Charles Chaplinen Garai mo-
dernoak filma jarri dugu, gaiare-
kin lotura duelako». 

Lehenengo gela handian, Susa-
na Segurolak eta Irungo Inwoko



Erredakzioa Tolosa

X
IV. HITZA Argazki
Lehiaketak irudi ede-
rrak utzi dizkigu. Ar-
gazki asko bidali ditu-

zue, eta horregatik TOLOSALDEKO

ETA LEITZALDEKO HITZA eskerrak
eman beharrean da. Guztien arte-
an aukeraketa egin behar izan da,
ordea, eta hauek dira saridunak.
Lehen saria Tolosako Nere Ka-
rrerak eskuratu du, hau da Bakio-
ko Basarte landetxean bi pertso-
nentzako bi gaueko egonaldia 
irabazi du; bigarrena aldiz, Villa-
bonako Mikel Garmendia izan da
eta Tolosako Karlis estudioan ar-
gazki erreportaje bat egin ahal
izango du; bukatzeko, hirugarre-
na Alegiako Alazne Casis izan da,
eta Astelena jatetxean bi pertso-
nentzako otordua irabazi du. 

Bozka eman duzuen harpide-
dunen artean ere egin dugu zoz-
keta eta Ana Zelaiak irabazi du HI-
TZAko produktuen sorta. 

TOLOSALDEKO ETA LEITZALDEKO

HITZA jarriko da harremanetan
irabazleekin. 

Zorionak irabazleei, eta eske-
rrik asko parte hartu duzuen guz-
tioi. 

Lehiaketako irudi ederrenak

Karrerak Kroaziako argazkiarekin irabazi du; Garmendiak eta Casisek Euskal Herriko irudiak aukeratu zituzten.

‹ Tolosaldea eta Leitzaldea
2011ko urriaren 7a, ostirala tolosaldeko eta leitzaldeko hitza 5



Eneritz Maiz Asteasu

Igandean, hilaren 9an, Asteasuko
Usarrabi pilotalekuan herri kirol
jaialdia izango da. Aizkoran eta
koxkoletan ariko dira. Mutiletan,
Bigarren Mailako Euskal Herriko
Aizkora Txapelketako finala jo-
katuko da. Neskek, berriz, Euskal
Herriko Lokotx Biltze Txapelke-
taren finala jokatuko dute.  

Sei aizkolari saiatuko dira biga-
rren mailako txapela eskuratzen:
Unai Otaño ibartarra, Arkaitz
Olano eta Jon Rekondo leitza-
rrak, Ugaitz Mugerza mutrikua-
rra, Ander Erasun iturendarra
eta Aratz Mugerza mutrikuarra
izango dira. Azken hau, Xabier
Zalduaren ordez sartu da finale-
an. Zalduak, min hartuta dagoe-
nez, uko egin behar izan dio txa-
pelketari.

Sei pago enbor izango dituzte
zain. Bi kana erdiko, bi 60 ontza-
ko, eta beste bi 72 ontzako ebaki
beharko ditu bakoitzak. Lehen
eta bigarren postuetan sailka-
tzen diren aizkolariak, lehen mai-
lako txapelketara igoko dira. Jose
Angel Sarasola antolatzaileak
azaldu duenez, «Unai Otaño ibar-
tarra izango da faboritoa, baina

aizkolari gazteen artean ezuste-
koren bat ere egon daiteke». Etor-
kizuneko aizkolariak izango dira
finalera iritsi direnak. Deigarrie-
na aizkolari guztiak erabat gazte-
ak izango direla da.

50 lokotx biltzeko
Lau neska ariko dira nor baino
nor koxkolak biltzen. Euskadiko
finala izango da, eta bakoitzak 50
koxkol bildu beharko ditu. Gipuz-

koa ordezkatuz, eskualdeko Josu-
ne Gorostidi txaramarra izango
da. Iturendik Maika Ariztegi eto-
rriko da, Gasteiztik Naiara Fe-
rran eta Legutiotik Itsaso Her-
nandez.  Txapela lauetako batek
eramango du etxera. 

Aizkorako eta koxkoletako fi-
nalak ikusteko, 10 euroko sarrera
ordaindu beharko da. 15 urtetik
beherakoek ez dute sarrerarik or-
daindu beharko. 

Txapela lortu asmoz,
neskak lokotxak biltzen eta
mutilak aizkoran ariko dira    
Igandean, 18:00etan,
hasiko da herri kirol
jaialdia; Asteasuko
Usarrabi pilotalekuan
izango da  

Aizkorako finalean, faboritoa Unai Otaño izango da. HITZA

Tolosaldea eta Leitzaldea › 

, Gutuna

Kaleratzerik ez!
Elkartasuna SAM lantegiko
langileekin!
Irabaziak izan arren, Tolosako
SAM enpresak lau langile kale-
ratu eta langileen lan baldintzak
okertu nahi ditu. Kaleratzeek
eta enpresa itxierek jarraitu egi-
ten dute Euskal Herrian. Erreali-
tate oso gogorra ikusten ari gara
eta Tolosaldea ere ez da libra-
tzen. SAM bezala, beste enpre-
sa asko daude eskualdean ho-
rrelako arazoekin. Mundu osoan
ematen dabilen egoera hau
agerian uzten ari da kapitalis-
moa ez dela gai sistema bezala
paper aurrerakoi bat jokatzeko
gizartean, eta oraindik eta gu-
txiago lanpostuak mantentze-
ko edo sortzeko eta gizarte oso-
arentzat bizi duin bat bermatze-
ko. Euskal Herria Sozialistak
babes osoa eman nahi die
SAM-ko langileei eta antolatu
dituzten mobilizazioei.

Tolosaldeko langileok ezin
diegu uko egin iraganean hain-
beste esfortzurekin eskuratuta-
ko konkistei. Noski, patronalak
eta enpresariek beren irabazi
milioidunak mantentzearren
ahal dituzten neurri guztiak
ezartzen jarraituko dute eta fa-
brika bakoitzean langileak en-
gainatzen, desmoralizatzen eta
zatitzen saiatuko dira. Dudarik
gabe, edozein borroketan, lanki-
deen batasuna, batzarrak eta
eztabaida demokratikoa langi-
leen garaipenerako gakoa dira,
baina funtsezkoa da borrokak
elkartzea eta orokortzea ere.

SAM-ko langileen aliatu na-
gusiak Tolosaldeko gainontze-
ko langileak dira. SAM-ko langi-

leen borroka indartzeko modu
onena, arazoekin dauden en-
presetako langileekin borroka
plan bateratu bat antolatzea
da. Beharrezkoa da SAM-ko bo-
rroka orain kaleratze, ERE edo
itxiera mehatxuekin dauden en-
presekin uztartzea.

Enpresetako eraso guztiei au-
rre egiteko modu onena, gataz-
kan dauden edo arazoak dituz-
ten enpresetako borrokak koor-
dinatzea eta bateratzea da. Oso
zaila da lanpostuak enpresaz
enpresa defendatzea. Arazo
berdinen aurrean, langileen in-
darra biderkatu egiten da mobi-
lizazio bateratu eta koordina-
tuekin. Hau da bidea, langile
klasearen borroka antolatu eta
koordinatua.

Batasuna da Tolosaldeko
langile eta beren familien aurka
antolatzen ari diren eraso guz-
tiak atzera botatzeko modu
onena. Eginkizun honetan es-
kualdeko sindikatuek, nahikoa
indar eta baliabide baitituzte
mobilizazio kanpaina indartsu
eta bateratu bat antolatzeko,
funtsezko papera jokatu behar
dute.

Dei egiten diegu sindikatu, ez-
kerreko erakunde eta langile
guztiei SAM-k antolatutako
mobilizazioetan parte hartzeko.
Borroka da bide bakarra! 

Lanpostu guztien manten-
tzea!Krisian dauden enpresen
nazionalizazioa langileen kon-
trolpean! Banku eta enpresa
handien nazionalizazioa langi-
leen kontrolpean!
pIbon Artola.Euskal Herria sozia-
listako kidea.

Gernikako Akordioa sinatu
zutenentzako bilera

AMEZKETA ›Astelehenean,
hilaren 10ean, Gernikako Akor-
dioa sinatu zuten eragileek bile-
ra egingo dute. Akordioa sinatu
zuten guztiei deitzen zaie bile-
ran parte hartzera, eta helbu-
rua, Bilbon egingo den manifes-
tazioa antolatzea izango da.
20:00etan izango da bilera, eta
balio anitzeko gelan elkartuko
dira.

Ugarteko jaietan 
Eriz Magoa izango da

UGARTE ›Ugarteko jaiak gaur
hasiko dira. Bertsolariekin pote-
oa, herri afaria eta ondoren triki-
tilariak izango dira. Atsedenal-
dian, toka txapelketa egingo
dute. Larunbatean pilota parti-
dak, 13:00etatik 19:00etara

DLaburrak haurrentzako puzgarriak eta
ohe elastikoak egongo dira.
20:30ean zahagiardoa egingo
dute, eta 22:30ean Ansorregi
eta Larrañaga trikitilariak izan-
go dira. Atsedenaldian,
00:00ak edo 00:30ak aldean,
Eriz Magoaren ikuskizuna izan-
go da.

Sakramentinoetako
eraikinaren inaugurazioa

TOLOSA ›Bihar, 11:30ean, Las-
korain Ikastolak Sakramentino-
etan egin duen eraikin berriaren
inaugurazio ekitaldi ofiziala
izango da. Lehendakariak eta
zuzendariak hartuko dute hitza,
eta ondoren ikastolako abes-
batzak eta haurrek parte hartu-
ko dute. Bideo proiekzioa eta
hamaiketakoa izango dira. Eki-
taldian Ikastola Elkarteko
zuzendariak, Hezkuntza Saile-
koak, Tolosako Udalak, eskual-
deko Ikastolek, eta noski, ikas-
tolako guraso, langile eta
ikasleek parte hartuko dute.

E. Maiz 

Ezker Hormako Gipuzkoako El-
karteen arteko txapelketako par-
tidak jokatu dira gaur Anoetan
eta Alegian. Eskuz banakako edo
binakako partidak, berriz, Bida-
nian eta Tolosan jokatuko dituz-
te.

Gomazko paletako nesken par-
tidak, Anoetako Alkartasuna pi-
lotalekuan, 20:30ean hasiko dira.
Lehen partida, jubenilen maila-
koa izango da, eta Su-Berri 2 In-

txurre 1en aurka ariko da. Biga-
rren partida lehen mailakoa izan-
go da: Su-Berri 1 Hernani 1en aur-
ka. 

Alegian, jubenilen txanda izan-
go da, eta 19:30ean hasiko da par-
tida. Intxurre 2 Hernani 1ean aur-
ka lehiatuko da.  

Bidanian eta Beotibarren 
Gaur Bidanian eta bihar Tolosan
jokatuko dira eskuzko partidak.
Gaur, 20:00etan hasita bi partida
jokatuko dituzte Bidaniako pilo-
talekuan. Kadeteen partidak
izango dira. Bigarren mailan, Au-
rrera-Saiaz 2  Hernaniren aurka,
eta kadeteen lehen mailako parti-
da Aurrera-Saiaz 1 eta Seguraren
artekoa izango da.

Larunbatean goizez eta arra-
tsaldez jokatuko dituzte parti-

dak. Goizean 10:00etan hasiko
dira eta arratsaldean 17:00etan.
Goizez, nagusien bigarren maila-
koan banaka, Aurrera-Saiaz 2
Zestoaren aurka ariko da. Nagu-
sien lehen mailakoan, Aurrera-
Saiaz 3 Ilunpe 2ren aurka, eta na-
gusien ohorezko mailan, Aurrera
Saiaz 2k Ozkarbiren aurka joka-
tuko du. 

Arratsaldean beste hiru parti-
da jokatuko dituzte Beotibarren.
Lehen partida nagusien mailako
banakako partida izango da. Au-
rrera Saiazko pilotaria Munda-
rrokoaren aurka lehiatuko da. Ja-
rraian, jubenilen mailan binaka,
Aurrera-Saiaz 3 Hernani 1en aur-
ka ariko da.  Eta azken partida,
nagusien hirugarren mailakoa
eta binaka izango da. Aurrera
Saiaz Usurbil1en aurka ariko da.  

Ezker hormako paleta eta eskuzko
pilota partidak, asteburuan
Gaur eta bihar jokatuko
dituzte partidak;
Anoeta, Alegia, Bidania
eta Tolosako frontoian
izango dira



Iñigo Terradillos Leitza

Leitza, Goizueta, Areso eta Ara-
noko gazteek egungo gizartearen
inguruan iritzia eman, edo bertan
nabaritzen edo ikusten dituzten
hutsuneen berri emateko aukera
izango dute. Izan ere, herri horie-
tako Gizarte Zerbitzuen Manko-
munitateak bultzatuta, eta Nafa-
rroako Gazteriaren Institutuak
lagunduta, World Kafe Gaztea
egingo dute. Bihar izango da, Lei-
tzako Atekabeltz Herri Gunean,
10:00etatik 12:00etara.

Mankomunitatearen helburua
gazteen interesak eta kezkak ja-
sotzea da, eta ondoren, horiek bil-
du eta dagokion udaletxera pasa-

ko dituzte, «hobekuntzak egite-
ko». Natxo Esparza soziologoa-
ren laguntza izan dute ekintza
hau martxan jartzeko.  

Gizarte zerbitzuetatik azaltzen

dutenez, World Kafea metodo
«parte hartzailea eta interakti-
boa» da, hitz egin eta gai konkretu
baten inguruan ondorioak atera-
tzeko. Parte hartzaileek 4-5 per-

tsonako talde txikietan hitz egin-
go dute mahai baten inguruan
bilduta, eta 15-20 minuturo ma-
haiaz aldatuko dira hizketakide
berriekin eta gai desberdinarekin
topatuz. Mahai bakoitzeko mode-
ratzaile bat egongo da, eta honek
mahaian ateratakoa grabatu eta
ideia nagusiak hartuko ditu txos-
ten batean.

World Kafea bukatzean, luntxa
egingo dute, eta parte hartu du-
ten  guztien artean oparitxoak ba-
natuko dituzte.

Nola parte hartu
Leitza, Goizueta, Areso eta Ara-
noko 16-30 urte bitarteko gazteak
daude deituta ekimen honetara.
Parte hartu nahi dutenek, aldez
aurretik eman beharko dute ize-
na. leitza.tmartinez@infolo-
cal.org helbide elektronikoaren
bidez egin ahalko da, edo bestela
948 510 840 telefono zenbakira dei-
tuta.
1leitzaldea@hitza.info

Leitza, Goizueta, Areso eta Aranoko
gazteen kezkak biltzeko ekimena
World Kafe Gaztea
egingo dute bihar
goizean Leitzan;
udaletxeetara igorriko
dituzte ekarpenak

Tolosan 2009. urtean egin zen World Kafea Zerkausian. HITZA

Erredakzioa Berastegi

Gaur abiaraziko dute Berastegi-
ko Argazki Rallya, eta datorren
asteazkena bitarte, hilaren 12ra
arte izango dute parte-hartzaile-
ek irudirik ederrenak egiteko au-
kera.

Aurten ere bi modalitate izan-
go dira aukeran, argazki kamera
analogikoarekin eta digitalare-

kin. Gaur eman beharko da izena,
20:00etan, eta bost egun barru,
urriaren 12an, ordu berean, hau
da, 20:00etan emango da amaitu-
tzat rallya. 

Argazki kamera analogikoare-
kin parte hartuko dutenei karre-
te bana banatuko zaie, bakoitza 12
argazkiz osatua. Hamabi horien
artean hiru aukeratu beharko di-
tuzte parte hartzaileek lehiaketa-
rako. Urriaren 12an jakinaraziko
zaie noiz egin aukeraketa.

Digitalarekin ariko direnei, be-
rriz, CD bat banatuko diete. Ber-
tan 15 argazki sartu beharko di-
tuzte, eta horietatik hiru izango
dira txapelketarako aukeratu be-
harko dituztenak. 

Argazki Rallyaren gaia gaur
emango dute jakitera, izena ema-
terako unean. Hori bai, argazkiak
Berastegiko mugen barruan ate-
ratakoak beharko dute izan.

Sariak Azoka Egunean
Parte-hartzaileek aukeratu dituz-
ten argazkien artean, epaima-
haiak hoberena hautatuko du eta
saritua izango da. Irabazlearen
izena azaroaren 13an ospatzekoa
den Azoka Egunean emango dute
ezagutzera.

Argazki Rallyko argazkiak era-
kusgai izango dira Kultur Aste
osoan zehar frontoi ondoko par-
king azpiko lokalean.
1ibarraldea@hitza.info

Argazki ederrenaren atzetik
egongo dira gaurtik asteazkenera
Argazki Rallyan parte
hartu nahi dutenek gaur
emango dute izena;
analogikoaz nahiz
digitalaz ariko dira

Erredakzioa Tolosa

Kutxa Ekoguneak eta Emausek
bultzaturiko EkoBira azoka ibil-
taria Tolosan geratuko da bihar.
Kontsumo jasangarria sustatzea
helburu duen ekimena Triangu-
loan izango da, goizez eta arra-
tsaldez.

Ekoizle ekologikoak, eskulan-
gileak, material birziklatuekin
lan egiten dutenak eta energia be-
rriztagarrien sektoreko enpresek
osatuko dute. Halaber, Tolosako
Udalak ere izango du bere txokoa.
Tolosako Ingurumen Departa-
mentuaren eta Tolosako Inguru-
men Zentroaren lana  emango da
jakitera bertan, eta argitaratuta-
ko materiala izango da eskuraga-
rri. Gainera, bisita gidatuak egin-
go dituzte Lorategien Nazioarte-
ko Jaialdira eta Tolosa Berdez
ibilbidera eta gaztetxoentzat tai-
lerrak ere antolatu dituzte goize-
an eta arratsaldean.

Tolosan izango du
geralekua, kontsumo
jasangarriaren azokak
EkoBiraren zazpigarren
geralekua da biharkoa;
ekoizle ekologikoak 
eta bigarren eskuko
produktuak izango dira

Urriaren 21era arte eman
daiteke izena ikastaroetan

IBARRA ›Kultura sailak antola-
turiko hainbat ikastarotan izen
emateko epea luzatu dute,
lekua baitago oraindik. Hala,
lorezaintza, sabel-dantza, egur
taila, errestaurazioa, eskulanak
eta arropa konponketa tailerre-
tan urriaren 21era arte dago
izena emateko aukera.

Lehendabiziko ‘Leitze
kantuz’ egingo dute gaur

LEITZA ›Hilean behin, lehenda-
biziko ostiralean kantuan ariko
dira, Leitze kantuz izenburupe-
an. Lehendabizikoa, gaur izan-
go da 19:30etik 20:30era.

Kukai dantza taldearen
ikuskizuna, bertan behera

TOLOSA ›Kukai dantza taldeak
ikuskizuna eskaini behar zuen
gaur Leidorren, baina bertan
behar geratu da, «dantzarien
gaisotasunagatik». Datorren
urte hasieran emango dute.

DLaburrak

‹ Tolosaldea eta Leitzaldea

2 Hilberriak

JOSE IGNACIO 
ELOLA DEL VAL

Eskolako lehendakaria eta fundatzailea

Izan direlako gara
garelako izango dira.

Tolosan, 2011ko urriaren 7a
Alegian, 2011ko urriaren 7a

RAKEL 
VITORIA ELDUAIEN 

Rakel maitea,
Borrokalari isila, irrifartsu eta zuzena.

Zure bihotzeko maitasuna, zure
begiradaren argia.

Denok besarkatzen gaituzu zure hego
laztanekin.

Egizu lasai hegan, beti izango zara gurekin.

Zure lehengusuak

Mari Cruz, Silvestre (†), Maitane, Manu, Iñigo, Jone, Silber,
Etual, Arena, Larraitz, Uxue, Lorea eta Aiert.

Alegiko zure familia

RAKEL 
VITORIA ELDUAIEN 
Zure irrifarra, maitasuna eta 

Patxada beti gure gogoan.

Horrela izango zaitugu gurekin berriz

IKUSI ARTE

2 Agenda

DEIALDIAK

pVillabona.Ezker abertzalea-
ren batzarra gaur, 19:30ean
udaletxean.
pTolosa.Laskorain ikastolak
bihar 11:30ean, Sakramentinoe-
tako eraikuntza berriaren inagu-
razio ekitaldia egingo du.
pAnoeta.Euskal Jaia etzi, igan-
dea 09:30etik 19:00etara.
Bihar, hala ere, aurrerapen mo-
duan, 17:30ean Urrezko Sega-
potua Sega Txapelketa.
pIkaztegieta. III. Euskal Jaia
bihar, 10:00etatik 14:00etara.

AZOKAK

pTolosa.Eko Bira ingurumen
azoka eta Eskulangintza eta Bi-
garren Eskuko azoka bihar,
Trianguloan egun osoan zehar.
pLeaburu-Txarama. III. Gana-
du, Artisau eta Barazki azoka
etzi, 09:00etatik 14:00etara.

JAIAK

pUgarte.Amezketako auzoko
jaiak hasiko dira gaur; 12:00etan
meza nagusia; 20:00etan kan-
pai jotzea eta suziriak,ondoren,
Unai Muñoa eta Bixente Goros-
tidirekin bertso poteoa;
21:00etan herri afaria; ondoren
trikitia eta toka lehiaketa.Bihar
11:00etan pilota partidak;
13:00etatik 19:00etara puzga-
rriak eta ohe elastikoak;
18:00etan txokolatea eta bizko-
txoa banatuko dute; 21:00etan
zahagiardoa; 22:30ean Anso-
rregi eta Larrañaga eta atsede-
naldian.Igandean 11:15ean meza
nagusia; bazkaldu aurretik Laja
eta Landakanda; 18:00etan he-
rri kirolak; ondoren ingurutxoa;
20:30ean sagardo probak eta
Laja eta Landakanda.

ANTZERKIA

pTolosa.Topic-en bihar, MA,
tren taupadak txotxongilo
emanaldia, 18:30ean.

ZINEMA

pTolosa.Leidorren bihar
19:30ean Arriya eta 22:30ean
Super 8. Etzi 17:00eta, 19:30ean
eta 22:00etan Super 8. Astele-
hean, ikuslearen eguna, Arriya
20:30ean.

MUSIKA

pTolosa.Bonberenean gaur,

2 Agurrak

Farmaziak

GAUR

pTolosa.Bronte, C.I.
Korreo kalea, 20. 943 67 60 13.
pLekunberri.Mendia, M.I.
Aralar kalea, 25. 112.

BIHAR

pTolosa.Morant, R. Zabalarre-
ta, 1. 943 67 36 49.
pLekunberri.Mendia, M.I. Ara-
lar kalea, 25. 112.

ETZI

pTolosa.Olarreaga, M.
Martin Jose Iraola, 10.
943 67 24 38.
pLekunberri.Mendia, M.I.
Aralar kalea, 25. 112.

ETZIDAMU

pTolosa.Tolosa, M.I.
Kale Nagusia, 7. 943 67 06 48.
pLeitza.Campos, M.Z.
Elbarren, 52. 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

2

Rebeka Calvo Tolosa

Tolosaldeko telebistak, 28 Kana-
lak, bost urte beteko ditu igande-
an. 2006eko urriaren 2an hasi zi-
ren jarraieko emisioa egiten, bai-
na proiektua atzetik zetorrela
gogoratu du Gorka Sagarna pu-
blizitate arduradunak: «Proiek-
tua 2005eko urtarrilean hasi zen.
Orduantxe Tolosaldea Garatze-
nek, LTD-aren legea zetorrela
ikusita, eta eskualdean euskaraz-
ko tokiko telebista bat egon zedin,
Goierriko Ikuskari SL-ri bidera-
garritasun plan bat eskatu zion».
Lehen hilabete haietan Goierri
Telebistaren laguntza izan zuten,
eta 2006ko urtarrilean joan ziren
Tolosako egoitzara. 

«Lan asko egin behar izan zen
2006ko urrian telebista martxan
jarri ahal izateko. Gainera, kon-
tuan izan behar da zerotik hasi gi-
nela; ez zegoen ezer eta telebista
seinale bat zabaltzea ez da erraza
gure orografia zein den ezagutu-
ta», gogoratu du. 

Lehen emisio froga urte bereko
ekainean egin zuten, sanjoane-
tan, hain zuzen, eta noski, «urdu-
ritasuna zen nagusi»: «Erredak-
zioa prest zegoen, emisio taula
ere eginda genuen…. Botoi bati
ematea bakarrik geratzen zitzai-
gun eta lehendabiziko aldiz 28 Ka-
nalaren seinalea eskualdean za-
balduko genuen. Denak aztoratu-
ta geunden eta zorionez dena
ondo zebilela ikusterakoan lasai-
tu eta ospatu ahal izan genuen.
Etxeko lanak ondo eginak geni-
tuen».

Bost urte hauetan emisio siste-
ma aldatu ez badute ere, edukian
izan dituzte aldaketak. 4 orduko
bloketan egiten dute lan. 

Tokian tokiko telebista guztiak
bezalaxe, 28 Kanalak ere, «zailta-
sunak» ditu eguneroko eta egun
guztiko emisioa izateko, eta ho-
rregatik, Euskal Herriko euska-
razko beste telebista batzuekin
du elkartrukea. «Elkartrukatze
honetan ezinbesteko elementua
dugu teknologia. Gaur egun ar-
txibo guztiak sare bidez elkartru-
katzen ditugu, kalitatea manten-
duz eta azkarrago. Duela 5 urte,

elkarbanatze hori zinten bitartez
egiten genuen, eta oso prozesu
motel eta garestia zen. Digitaliza-
zioari esker, esan bezala, ikus-en-
tzunezko produktu guztiak sare-
an zintzilikatu ditzakegu», argitu
du Sagarnak. 

Eta hauxe da, hain justu, tele-
bistaren azken berritasuna: digi-
talizazioa. «Etorkizuna interne-
ten dagoela uste dugu, horregatik
garrantzi handia ematen diogu
gure webguneari eta hau hobetze-
ko lanean ari gara, eskaintza za-
baltzen», gaineratu du.

Etorkizunari begira Gorka Sa-
garnak «momentu honetan dau-
kaguna mantendu eta hobetu»
behar dutela uste du, «ezinbeste-
koa da sinergiak batzea, gainera-
ko euskarazko komunikabidee-
kin lan egitea, kalitatezko infor-
mazioa eskaini ahal izateko.
Bestalde, aurten 5 urte betetzen
ditugunez, gure ikus-entzuleei es-
kerrak emateko, hainbat gauza
berezi ere egin nahiko genituzke.
Ez dugu ezer aurreratuko baina
urtea aurrera doan heinean…
Ezustekoak izango dira!», esan du
Sagarnak. 

28 Kanala, 5 urtez Tolosaldeko
berriak etxeetara gerturatzen
Igandean beteko 
ditu urteak 
eskualdeko telebistak;
«ezustekoak» prestatu
dituztela diote

Manillares Iturriaga eta 12 Tribu
22:30ean. Bihar Kerobia
22:30ean.

Zorionak!
Simon eta Anttoni (Tolosa). Zorionak zuen 50 urteurreneko ezko

ezteiengatik. Etxeko eta familia guztiaren partetik muxu bana eta
segi horrela!

28 Kanaleko langileen irudia, urteurrena dela eta. 28 KANALA


